
Devaih Kritam 19 Vishnu Stotram

தே³வை: க்ரு’தம் 19 விஷ்ணுஸ்தோத்ரம்

தே க்ரு’தாஞ்ஜலய:ஸர்வே தே³வா: ஶக்ரபுரோக³மா: ।
ஜயஶப்³த³ம் புரஸ்க்ரு’த்ய ஶரண்யம் ஶரணம் க³தா:॥ 1॥ 32.29॥
துஷ்டுவுஶ்ச ஜக³ந்நாத²ம் தே³வம் நாராயணம் ஹரிம் ।
ஜய தே³வ ஜக³ந்நாத² ஜய தே³வ ஜநார்த³ந ॥ 2॥
ஜய தே³வ ப்ரபோ⁴ விஷ்ணோ ஜய ஶங்க²க³தா³த⁴ர ।
நமஸ்துப்⁴யம் ஹ்ரு’ஷீகேஶ நமோ தே³வ ஜநார்த³ந ॥ 3॥
ஆதி³தே³வ ஜக³ந்நாத² பூ⁴தபா⁴வநபா⁴வந ।
நமஸ்துப்⁴யம் ப்ரபோ⁴ விஷ்ணோ பூ⁴தாதி³பதயே நம:॥ 4॥
நம ஆத்³யாய பீ³ஜாய புருஷாய நமோ நம: ।
நமோऽஸ்து தே ஜக³ந்நாத² நமோ பூ⁴யோ மஹாத்மநே ॥ 5॥
கிம் வாநேந ஜக³ந்நாத² நமஸ்காரேண கேஶவ ।
ரக்ஷ ந:ஸகலாந் தே³வாந் தை³த்யபாஶவிபாஶிதாந் ॥ 6॥
இதி ஹரிவம்ஶாந்தர்க³தம் தே³வை: க்ரு’தம் விஷ்ணுஸ்தோத்ரம் ஸம்பூர்ணம் ।
ஹரிவம்ஶ । அத்⁴யாய 32.29॥

